
A.L. 368 tal-2011

ATT  DWAR  L-EDUKAZZJONI
(KAP. 327)

Ir-Regolamenti tal-2011 biex jemendew  ir-Regolamenti Ġenerali għar-
Rikonoxximenti Universitarji ta’ wara l-Ewwel Grad 

	 BIS-SAĦĦA tas-setgħat mogħtija lilu bl-artikoli 74 (5) u 75 (6) tal-Att dwar 
l-Edukazzjoni (Kap. 327), il-Kanċillier tal-Università ta’ Malta ppromulga dawn 
ir-regolamenti magħmula mis-Senat tal-Università ta’ Malta bis-saħħa tas-setgħat 
mogħtija lilu bl-artikoli 75 u 79 ta’ dak l-Att:

It-Titolu

	 1.  Dawn ir-regolamenti jistgħu jissejħu bħala r-Regolamenti tal-2011 biex 
jemendaw ir-Regolamenti Ġenerali għar-Rikonoxximenti Universitarji ta’ wara 
l-Ewwel Grad u għandhom jinqraw u jinftiehmu bħala ħaġa waħda mar-Regolamenti 
Ġenerali għar-Rikonoxximenti Universitarji ta’ wara l-Ewwel Grad tal-2008, 
ippubblikati bħala Avviż Legali 120 tal-2008, li minn hawn ’il  quddiem jissejħu “ir-
regolamenti prinċipali”.

L-Applikabilità

	 2.  Ir-regolamenti 4 u 5 ta’ dawn ir-regolamenti għandhom japplikaw għall-
korsijiet li jibdew f’Ottubru 2011 jew wara.

	 3.  Ir-regolament 6 ta’ dawn ir-regolamenti għandu japplika mit-23 ta’ Ġunju  
2011 ’il quddiem.

L-Emenda għar-regolament 20 tar-regolamenti prinċipali

	 4.  Ir-regolament 20 tar-regolamenti prinċipali għandu jkun innumerat mill-
ġdid bħala l-paragrafu (1) tar-regolament 20.

5.  Il-paragrafu (2) li ġej għandu jidħol wara l-paragrafu (1) tar-regolament 20 
tar-regolamenti prinċipali:

	 “(2) L-applikanti li għandhom impjieg full-time normalment ma jitħallewx 
jirreġistraw bħala studenti fuq bażi full-time,   ħlief f’ċirkostanzi fejn l-applikanti 

jipprovdu evidenza li turi li min iħaddimhom huwa lest li jagħtihom biżżejjed ħin 
liberu biex jippermettilhom li jistudjaw fuq bażi full-time.  L-istudenti li għandhom 
impjieg part-time għandhom jinfurmaw lill-Università dwar il-medda tal-impenn 
tal-impjieg tagħhom u jeħtieġu permess mill-Kumitat tad-Dħul tal-Fakultà biex 
jirreġistraw bħala studenti fuq bażi full-time.”

L-Emenda għar-regolament 55 tar-regolamenti prinċipali

	 6.   Minflok il-paragrafu (2) tar-regolament 55 tar-regolamenti prinċipali 
għandu jidħol dan li ġej:

	 “(2) Għal dissertazzjonijiet li għalihom hemm assenjati aktar minn 30 kredtu, 
il-Bord tal-Eżaminaturi għandu jkun magħmul għall-anqas minn erba’ membri u 
għandu normalment jinkludi eżaminatur barrani minn istituzzjoni barranija. Għal 
dissertazzjonijiet li għalihom hemm assenjati 30 kredtu, il-Bord tal-Eżaminaturi 
għandu jkun magħmul għall-anqas minn tliet membri iżda barra minn hekk jista’ 
jinkludi wkoll eżaminatur barrani minn istituzzjoni barranija.”




